
            
 
 
 

                        ᑐᓴᒐᒃᓴᖅ 
 

ᓄᓇᕗᑦ ᓅᒋᐊᖅᐳᑦ ᑭᖑᕙᕆᐊᖃᑦᑕᕐᓂᖅ 
ᐊᑐᐅᓯᕈᕐᓗᒍ 

 
ᐃᖃᓗᐃᑦ, ᓄᓇᕗᑦ (ᐊᒃᑑᕙ 3, 2000) - ᓄᓇᕗᑦ ᒐᕙᒪᖏᑦ ᑐᓴᖅᑎᑦᑎᕗᑦ, ᓈᓚᓚᐅᖅᑐᑎᒃ 
ᓄᓇᕗᒥᐅᓂᒃ, ᓄᓇᕗᑦ ᐊᑕᐅᓯᐅᓕᖓᔪᒥᒃ ᖃᐅᔨᓴᐅᑎᖃᕐᓂᐊᖅᑐᖅ ᑭᓯᐊᓂ ᐋᖅᑭᒋᐊᕐᓂᖃᒻᒪᕆᒃᑐᒍ. 
 
ᐊᒃᑑᕙ 29, 2000-ᒥ ᓯᕿᙳᔭᖅ (ᖃᐅᔨᓴᐅᑦ) ᐊᓯᔾᔨᔾᔮᖏᑦᑐᖅ, ᐊᐃᐳᕈ 2000-ᒥᓘᓐᓃᑦ.  
ᑭᖑᕙᕆᐊᖃᑦᑕᕐᓂᐅᔪᖅ ᐊᑕᐅᓯᕈᕐᓂᐊᖅᑐᖅ ᓄᓇᕗᒧᑦ ᐊᒻᒪᓗ ᓄᓇᕗᒥᐅᑦ 
ᐋᖅᑭᒋᐊᕆᖃᑦᑕᕆᐊᖃᕈᓐᓃᕐᓂᐊᖅᑐᑦ ᖃᐅᔨᓴᐅᑎᒥᓂᒃ ᐊᕐᕌᒎᑉ ᐃᓚᖓᓂ.  ᑕᒪᓐᓇ ᐃᓱᒪᓕᐅᕈᑕᐅᔪᖅ 
ᑕᐃᒪᐃᑎᓪᓗᒍ, ᓄᓇᕗᑦ ᓯᕿᙳᔭᖓ ᐊᔾᔨᒋᓕᕐᓂᐊᖅᑕᖓ ᐋᑐᕚᑉ ᓯᕿᙳᔭᖓᑕ ᐅᑭᐅᒃᑯᑦ ᑕᖅᑭᐅᔪᓂ 
(ᐊᒃᑑᕙ ᐊᐃᐳᕈᒧᑦ) ᐊᒻᒪᓗ ᐊᐅᔭᒃᑯᑦ ᑕᖅᑭᐅᔪᓂ (ᐊᐃᐳᕈ ᐊᒃᑑᕙᒧᑦ) ᓄᓇᕗᑦ ᓯᕿᙳᔭᖓ 
ᐊᔾᔨᒋᓂᐊᖅᑕᖓ ᕕᓂᐲᒃ ᖃᐅᔨᓴᐅᑎᖓᑕ. 
 
“ᒐᕙᒪᒃᑯᑦ ᓈᓚᒃᓯᒪᖕᒪᑕ ᐅᖃᐅᓯᕆᔭᐅᓯᒪᔪᓂᒃ ᐊᑐᓕᖅᓯᑕᐅᓚᐅᖅᑎᓪᓗᒍ ᐊᑕᐅᓯᐅᓕᖓᔪᒥᒃ 
ᖃᐅᔨᓴᐅᑎᖃᕐᓂᖅ ᐊᕐᕌᓂᐅᓚᐅᖅᑐᖅ ᐊᒻᒪᓗ ᑕᒪᓐᓇ  ᐃᓱᒪᓕᐅᕈᑕᐅᔪᖅ ᓴᖅᑭᑎᑕᐅᓯᒪᔪᖅ 
ᓈᓚᓚᐅᖅᑎᓪᓗᑕ ᓄᓇᕗᒥᐅᓂᒃ. “ᓯᕗᓕᖅᑎ ᐅᑲᓕᖅ ᐅᖃᓚᐳᖅᑐᖅ. 
 
ᑎᑎᖅᑲᐃᑦ ᑐᓂᐅᖅᑲᐅᑕᐅᓂᐊᖅᑐᑦ ᓄᓇᕗᒥ ᑲᑐᔾᔨᖃᑎᒌᓄᑦ ᑖᑦᓱᒪᙵᑦ ᐃᖅᑲᖅᑐᐃᓂᓕᕆᔨᒃᑯᑦ 
ᒥᓂᔅᑕᖓᓐᓂᒃ ᔮᒃ ᐊᓇᕈᐊᖅ, ᒥᓂᔅᑕ ᐱᓕᕆᐊᖃᖅᑐᖅ ᑐᑭᑖᖅᑎᑦᑎᓂᕐᒧᑦ ᒪᓕᒐᕐᓂᒃ. 
 
“ᑕᒪᓐᓇ ᐃᓱᒪᓕᐅᕈᑕᐅᔪᖅ ᐋᖅᑭᒃᑕᐅᓚᐅᖅᑐᖅ ᐃᑲᔪᖅᓱᐃᔾᔪᑎᒋᓪᓗᒍ ᑐᕌᖅᑕᐅᔪᓂᒃ ᐊᒻᒪᓗ 
ᐱᒍᒪᔭᖏᓐᓂᒃ ᓄᓇᕗᒥᐅᑦ ᓇᓗᓇᙱᓐᓂᖅᓴᐅᓕᖁᓪᓗᒍ ᑐᓴᖃᑦᑕᐅᑎᒌᖕᓂᖅ ᐊᒻᒪᓗ 
ᓴᖅᑭᔮᕐᓂᖅᓴᐅᖁᓪᓗᒋᑦ ᐊᑕᐅᓯᐅᓕᖓᓂᖅ, “ᒥᓂᔅᑕ ᐊᓇᕈᐊᖅ ᐅᖃᖅᑐᖅ. 
 
ᑭᒃᑯᑐᐃᓐᓇᐃᑦ ᑐᓴᖅᑎᑕᐅᒋᐊᕐᓂᖃᕐᓂᐊᖅᑐᑦ ᓄᓇᕗᓕᒫᒥ ᐱᓇᓱᐊᕈᓯᕐᓂ ᖃᐃᔪᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᒃ 
ᕕᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᖅ ᐸᕐᓇᐃᓂᕐᓗ 
ᐅᖃᓘᑖ: 979-5822 
ᓱᑲᑦᑐᒃᑯᑦ: 979-5833 
ᖃᕆᓴᐅᔭᒃᑯᑦ: whalonen@gov.nu.ca
 

Communications                                                          2000-57-C 

mailto:whalonen@gov.nu.ca

